
Avukat Dottor Edward Debono kif debitament
awtorizzat bhala mandatarju specjali ghan-
nom u in rapprezentanza tas-socjeta
BNP Paribas (Suisse) SA ta’ Boulevard de la
Tour, 8, 1205 Geneve, Svizzera
V.

Paul Hili, Angela Hili u T.A.M. Holdings Ltd (C45710)

1. Dan huwa appell ta’ Paul Hili, Angela Hili u T.A.M. Holdings [‘id-
Debituri’] minn dikriet moghti mill-Prim’Awla tal-Qorti Civili fit-12 ta’
Novembru 2015 li ordna l-esekuzzjoni ta’ sentenza [‘is-Sentenza”]

moghtija minn qorti f Ginevra, I-Isvizzera, fl-1 ta’ Dicembru 2014.

2. Is-socjeta BNP Paribas (Suisse) SA [‘BNP”] kienet talbet |I-esekuzz-

joni tas-Sentenza b’rikors tat-2 ta’ Ottubru 2015 maghmul “a tenur tal-

artikolu 825A tal-Kodi¢i ta’ Organizazzjoni u Proc¢edura Civili u tar-
regolament 17 tar-Regoli dwar il-Prattika u |-Pro¢edura tal-Qrati u I-
Bon-Ordni (L.S. 12.09) dwar |-ezekuzzjoni ta’ sentenzi ta’ tribunali ta’
pajjizi barra minn Malta u tar-Regolament tal-Kunsill (KE) Numru
44/2001 tat-22 ta’ Dicembru 2000 [“ir-Regolament”] u taht I-artikoli 54
u 58 tal-Konvenzjoni ta’ Lugano dwar gurisdizzjoni u rikonoxximent u
ezekuzzjoni ta’ sentenzi fmaterji Civili u kummercjali [“il-Konvenz-

joni’]”.

3. Bid-dikriet tat-12 ta’ Novembru 2015 li minnu sar dan l-appell I-ewwel
gorti laqghet it-talba. Id-Debituri appellaw b’rikors tat-23 ta’ Novembru
2015 li ghalih BNP wiegbet fis-26 ta’ Novembru 2015. Id-Debituri

ressqu zewgq aggraviji:

»it-talba ta’ [BNP] sabiex |-onorabbli gorti tordna l-ezekuzzjoni tad-
decizjoni gewwa Malta hija magbmula abbazi tar-Regolament u tal-
Konvenzjoni. Ir-Regolament ma japplikax ghad-decizjoni u ghaldags-
tant [BNP] ma setax jitlob |-ezekuzzjoni tad-decizjoni abbazi tar-
Regolament;

»minghajr pregudizzju ghall-ewwel aggravju, I-ezekuzzjoni tad-deciz-
joni tkun manifestament kontra I-politika pubblika (public policy) ta’
Malta ghaliex tali ezekuzzjoni tirrendi ezekuttiv fMalta decizjoni dwar
self li kien sar minn entita li ma kellhiex, fil-hin li sar is-self, licenzja ai
termini tal-Att dwar il-Kummer¢ Bankarju (Kap. 371 tal-Ligijiet ta’
Malta).«

4. L-ewwel aggravju huwa msejjes fuq l-art. 64 tal-Konvenzjoni, li jghid

hekk:

»Artikolu 64

»1. Din il-Konvenzjoni m’ghandhiex tippregudika l-applikazzjoni mill-
Istati Membri tal-Komunita Ewropea tar-Regolament tal-Kunsill (KE)
Nru 44/2001 dwar il-gurizdizjoni u rrikonoxximent u l-ezekuzzjoni ta’
sentenzi fmaterji Civili u kummerd¢jali, kif ukoll kwalunkwe emendi tal-
istess, tal-Konvenzjoni dwar il-Gurisdizzjoni u |-Ezekuzzjoni ta’
Sentenzi fMaterji Civili u Kummer¢jali, iffirmata fi Brussell fis-27 ta’
Settembru 1968, u tal-Protokoll dwar linterpretazzjoni ta’ dik il-
Konvenzjoni mill-Qorti tal-Gustizzja tal-Komunitajiet Ewropej, iffirmat

fil-Lussemburgu fit-3 ta’ Gunju 1971, kif emendati mill-Konvenzjonijiet
tal-Adezjoni mal-imsemmija Konvenzjoni u l-imsemmi Protokoll mill-
Istati li jissiehbu fil-Komunitajiet Ewropej, kif ukoll tal-Ftehim bejn il-
Komunita Ewropea u r-Renju tad-Danimarka dwar il-gurisdizzjoni u
rrikonoxximent u l-ezekuzzjoni ta’ sentenzi f'materji ¢ivili u kummer¢-
jali, iffirmat fi Brussell fid-19 t'Ottubru 2005.

»2. Madankollu, din il-Konvenzjoni ghandha fi kwalunkwe kaz tigi
applikata:

»(€¢) f'materji ta’ rikonoxximent u ezekuzzjoni, fejn jew I-Istat tal-origini
jew I-Istat indirizzat ma japplikax strument imsemmi fil-paragrafu
1 ta’ dan I-Artikolu.«

5. L-aggravju gie mfisser hekk:

»... |-appellanti jissottomettu illi [BNP] ma setax isaqsi ghall-ezekuzz-
joni tad-decizjoni ai termini tar-Regolament u tal-Konvenzjoni.

»Ghaldagstant, is-sentenza tal-onorabbli Prim’Awla tal-Qorti Civili, li
lagghat it-talba ta’ [BNP] maghmula ai termini ta’ kemm ir-Regolament
u kemm il-Konvenzjoni, ghandha tigi revokata u annullata fl-intier
taghha.«

6. L-argument jidher li hu illi, ladarba l-art. 64(2)(¢) tal-Konvenzjoni jrid illi
l-istess Konvenzjoni tigi applikata meta jew I-Istat tal-origini jew I-Istat
indirizzat ma japplikax strument bhal ma hu r-Regolament, mela a
contrario sensu fejn ikun applikat ir-Regolament ma ghandhiex tigi

applikata I-Konvenzjoni.

7. Dan huwa minnu, izda fil-kaz tallum ma giex applikat ir-Regolament u
kien ghalhekk illi giet applikata I-Konvenzjoni, appuntu kif irid I-art.
64(2)(¢) tal-Konvenzjoni. ll-fatt illi BNP ghamlet ir-rikors kemm taht ir-
Regolament u kemm taht il-Konvenzjoni, u I-fatt illi [-ewwel gorti rat
kemm ir-Regolament u kemm il-Konvenzjoni, ma jfissirx illi b’hekk gie
applikat ir-Regolament. Kienet it-talba ta’ BNP li saret hazin u mhux

id-dikriet appellat, li ghandu jitgies li laga’ t-talba ta’ BNP biss fejn



Rikors numru 935/2015 30/09/2016

10.

11.

saret sew, i.e. taht il-Konvenzjoni, u mhux ukoll fejn saret hazin, taht

ir-Regolament.

L-ewwel aggravju huwa ghalhekk michud.

It-tieni aggravju hu msejjes fuq il-premessa illi d-dejn kanonizzat bis-
sentenza kien self maghmul fMalta lid-Debituri mis-soc¢jeta Union de
Crédit pour le Batiment (UCB) Suisse SA [‘UCB”] li mbaghad cediet il-
kreditu lil PNB. UCB ma kellhiex licenza tanht I-Att dwar il-Kummerc¢
Bankarju [“Kap. 371”] biex taghmel kummer¢ bankarju, bhal ma hu

self, u ghalhekk is-self lid-Debituri sar bi ksur ta’ ligi ta’ ordni pubbliku.

BNP ti¢had dan u tghid illi s-self ma sarx f'Malta.

ll-qorti tosserva illi dwar il-causa tad-dejn kanonizzat bis-Sentenza, |-
istess Sentenza tghid illi dan id-dejn gej minn “engagement a verser’
is-somma kanonizzata bla ma tghid xejn dwar jekk |-obbligazzjoni
hijiex ghal radd ta’ self jew ghal xi raguni ohra. Fi kliem iehor, ma
hemm ebda prova la li sar self Malta, kif ighidu d-Debituri, u lanqgas li
l-obbligazzjoni saret barra minn Malta, kif tghid BNP. ll-kelma tal-
partijiet ma hijiex bizzejjed bhala prova, kemm ghax ma jagblux ma’
xulxin u kemm ghax ma hijiex |-ahjar prova. L-ahjar prova ¢ertament
kienet tkun prova dokumentarja tan-negozju li facilment kienet tkun
producibbli minn kull wahda mill-partijiet. Fi¢-Cirkostanzi ghalhekk fil-
pro¢ess hemm biss prova tal-ezistenza tad-dejn — is-Sentenza nfisha
— izda mhux li d-dejn gej minn negozju maghmul bi ksur tal-ordni

pubbliku ta’ Malta.

12. It-tieni aggravju ghalhekk, imsejjes fuq I-e¢¢ezzjoni tal-ordni pubbliku,

huwa wkoll mi¢hud.

13. Ghal dawn ir-ragunijiet il-qorti tichad I-appell u tikkonferma d-dikriet
tat-12 ta’” Novembru 2015. L-ispejjez, kemm tal-ewwel grad u kemm

tal-appell, ihallsuhom id-Debituri.

Silvio Camilleri Giannino Caruana Demajo Noel Cuschieri
President Imhallef Imhallef

